
Indro misy fitantarana fohy momba ny zava-nitranga

taorian’ny nisamborana an’i Jesosy tao amin’ny zaridainan’i

Getsemane. Natolotr’i Pontio Pilato tamin’ny miaramila i

Jesosy mba hitondra Azy hovonoina.

" Ary ny miaramilan’ny governora dia

nitondra an’i Jesosy ho ao anati-rova sady

nanangona ny miaramila namany rehetra ho

eo aminy. Ary rehefa nanala ny fitafiany, dia

nanafy Azy lamba jaky izy. Ary nandrandrana

satroka tsilo izy, ka nasatrony ny lohany, ary

nampitaniny volotara ny tànany ankavanana,

dia nandohalika teo anatrehany izy ka

naneso Azy hoe: Arahaba, ry Mpanjakan’ny

Jiosy! Dia nororany Izy, ary nalainy ny

volotara, ka nokapohiny ny lohany. Ary

rehefa naneso Azy izy, dia nanala ilay lamba

taminy, ka nampitafiny Azy indray ny

fitafiany, ary dia nentiny Izy mba

hohomboana amin’ny hazofijaliana.... Ary

rehefa voahombony tamin’ny hazofijaliana

Izy, dia nanaovany loka ny fizàrany ny

fitafiany. Ary nipetraka izy, dia niambina Azy

teo..” ( Matio 27:27–31, 35–36 )

Indroa niboridana tokoa i Jesosy tamin'io sehatra io. Ary

nipetraka niambina Azy teo amin’ny hazo fijaliana izy ireo

nandritra ny adiny telo. Ny ankamaroan’ny sarin’i Jesosy

teo amin’ny hazo fijaliana dia mampiseho Azy manao

fehikibo kely. Nefa tsy nisy lamba; Naseho niboridana Izy.

Naseho tamin’izay rehetra nandalo teo ny Henatrany,

naneso Azy.Ny epistily ho an’ny Hebreo dia manantitrantitra

izao fahamarinana izao:

"Mijery an’i Jesosy, Tompon’ny finoantsika

sy Mpanefa azy... Izay naharitra ny hazo

fijaliana, fa tsy nitandro henatra, mba

hahazoany ny fifaliana napetraka teo

anoloany " (Hebreo 12:2)

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa i Jesosy dia niharan’ny henatra

noho ny amiko, niaritra ny hazo fijaliana ary “nanamavo ny

henatra”—satria nitondra ny henatro Izy mba hizarako ny

Voninahiny, amin ‘ny anaran’i Jesosy Kristy, Amena.

"Ny vavaka dia tsy
manam-petra. Ny
balafomanga
interkontinental
anananay. Afaka

mandefa azy izahay na
aizan'aiza ary mahatratra

na aizan'aiza."
Dries Du Plessis

